
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
դեկտեմբերի 2011 թվականի N    

ԹՈՒՅԼԱՏՎՈՒԹՅՈՒՆ ՏԱԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 15-րդ հոդվածի համաձայն` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր Հայաս​տա​նի Հանրապետության ոստիկանության պետին`

«Հայաստանի Հանրապետության 2011 թվականի պետական բյուջեի մասին» Հայաս​տանի Հանրապետության օրենքով բյուջետային ծախսերի գործա​ռա​կան դասա​կարգման 03 բաժնի 01 խմբի 01 դասի <<05. ՀՀ կառավարությանն առընթեր ոստի​կա​նության ճանա​պարհային ոստիկանության կողմից արձանագրված խախտումների համար վարչական տուգանքների գան​ձումներից, գրանցման-քննական ծառայությունների դիմաց վճարումներից և այլ վճարովի ծառա​յությունների մատուցում>> և <<07. ՀՀ քաղաքացու անձնագիր տալու կամ փոխա​նա​կելու վճարովի ծառա​յություն>> ծրագրերով նախատեսված բյուջետային ծախ​սերի տնտեսագիտական դասակարգման «Այլ ընթացիկ դրամաշնորհներ» հոդվածներով նախատեսված ֆինանսական միջոցներից, յուրաքանչյուր ծրագրից 20,000.0 հազարական դրամ (ընդամենը 40,000.0 հազար դրամ) որպես դրամաշնորհ ուղղել «Էլեկտրոնային կառա​վարման ենթակառուցվածքների ներդրման գրասենյալ» փակ բաժնետիրական ընկերությանը` կանոնադրական նպատակների և կենսաչափական կողմնորոշիչներ պարունակող էլեկտրո​նային անձնագրերի համակարգի ներդրման աշխատանքների (ծառայությունների) կատար​ման 2011 թվականի հուլիսի 28-ի թիվ ԱՇՁԲ-10/53 գնման պայմանագրով նախատեսված լիազորությունների ֆինանսավորմանը:
ՏԵՂԵԿԱՆՔ - ՀԻՄՆԱՎՈՐՈՒՄ
<<Թույլատվություն տալու մասին>> ՀՀ կառավարության որոշման նախագծի վերաբերյալ

1. Անհրաժեշտությունը 
Հայաստանի Հանրապետության Նախագահի  2008 թվականի մարտի 15-ի ՆԿ-53-Ա կարգադրությամբ հաստատված  Հայաստանի Հանրապետության  միգրացիայի համակարգի և Հայաստանի Հանրապետությունում կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի համակարգ ներդնելու մասին հայեցակարգի դրույթների հիման վրա ընդունված «Կենսաչափական կողմնորոշիչներ պարունակող  էլետրոնային  անձնագրերի համակարգի ներդրման մասին» ՀՀ օրենքով նախատեսված  նոր` Եվրոպական և միջազգային բարձրագույն չափանիշներին համապատասխանող անձնագրային համակարգի  ներդրումն է, 

2. Ընթացիկ իրավիճակը և խնդիրները 
«Կենսաչափական կողմնորոշիչներ պարունակող էլեկտրոնային անձնագրերի համակարգի ներդրման» աշխատանքների (ծառայությունների) կատարման գնման 2011թ.-ի հուլիսի 28-ի № ԱՇՁԲ – 10/53 պայմանագրով սկսվել է  կենսաչափական կողմնորոշիչներ պարունակող էլեկտրոնային անձնագրերի համակարգի ներդրման աշխատանքները:  Համակարգի պատշաճ ներդրումն ապահովելու նպատակով պայմանագրով  որպես  «Պատվիրատու» ՀՀ ոստիկանության  հետ միասին  ներգրավվել է նաև մասնագիտացված կազմակերպություն` «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ն: Այժմ առաջացել է  մասնագիտացված նշված կազմակերպությանը  պայմանագրային պարտականությունների կատարումն ապահովող որոշակի ֆինանսական միջոցներ հատկացնելու և ըստ էության արդեն իսկ կատարված ծախսերը  փոխհատուցելու  անհրաժեշտություն:

 3. Տվյալ բնագավառում իրականացվող քաղաքականությունը 

Նախագծի ընդունումը գործող քաղաքականության փոփոխություններ չի ներառում:
4. Կարգավորման նպատակը և բնույթը 

Նախագծի ընդունման նպատակն է ապահովել «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի  Կենսաչափական կողմնորոշիչներ պարունակող  էլետրոնային  անձնագրերի համակարգի ներդրմանն առնչվող  ծախսերի փոխհատուցումը: 

5. Նախագծի մշակման գործընթացում ներգրավված ինստիտուտները եւ անձիք
ՀՀ ոստիկանության ՖԲ վարչություն:
ՀՀ ոստիկանության իրավաբանական վարչություն:
6. Ակնկալվող արդյունքը 
Կենսաչափական կողմնորոշիչներ պարունակող  էլետրոնային  անձնագրերի համակարգի ներդրման պատվիրատու ճանաչված մասնագիտացված կազմակերպության համապատասխան ծախսերի փոխհատուցումը, ներդրման աշխատանքների անընդհատության ապահովումը:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
ԱՐՏԱԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
արտաբյուջեում ծախսերի և եկամուտների ավելացում կամ նվազեցում չի նախատեսվում: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ  իրավական ակտերում փոփոխությունների և/կամ լրացումների անհրաժեշտությունը. 

Չկա: 

2.  Միջազգային պայմանագրերով ստանձնած պարտավորությունների հետ համապատասխանությունը 

Համապատասխանում է: 

3.  Այլ տեղեկություններ (եթե այդպիսիք առկա են) 

Չկան: 
                                                                   ՀՀ ՈՍՏԻԿԱՆՈՒԹՅՈՒՆ
